
Útdráttur 

Smálánafyrirtæki hafa orðið sí algengari á síðustu árum og er talað um að engin önnur 

atvinnugrein hafi vaxið eins ört. Árið 2009 hófu smálánafyrirtækin starfsemi sína hér á 

Íslandi, í upphafi voru fyrirtækin tvö en á örfáum árum hefur þeim fjölgað í fimm talsins. 

Gríðarlegur vöxtur er því í atvinnugreininni, hér á landi sem og annarsstaðar. 

Smálánastarfsemi hófst ólöglega í kringum 1800 í Bandaríkjunum á milli þeirra aðila 

sem ekki höfðu kost á því að sækja sér lán hjá hefðbundnum lánastofnunum. En lengi 

vel voru það einungis þeir ríku sem höfðu möguleika á því að taka sér lán eða að leggja 

peninga sína inn á banka til ávöxtunar. Smálánstarfsemi svipuð þeirri sem þekkist í dag 

hófst þó ekki fyrr en í kringum 1980 þegar sett voru ný lög sem veittu innlánastofnunum 

meira frelsi og reglur um hámarks vexti féllu úr gildi. Í dag er boðið upp á smálán víðast 

hvar um heiminn.  

Smálánastarfsemi á Íslandi svipar mjög til þeirra sem tíðkast í nágrannalöndunum 

sem tekin voru til skoðunar í þessari ritgerð, þ.e. Bretlandi, Danmörku, Svíþjóð og 

Noregi, en þó frábrugðin að einhverju leiti. Ársvextir eru almennt hærri hér á landi en 

tíðkast annarsstaðar og ekki er lögbundið að fyrirtækin setji fram ársvexti lánanna. Ekki 

eru settar fram kröfur um innkomu lántaka hér á landi eins og algengt er erlendis. Ísland 

er einnig frábrugðið Bretlandi og Noregi að því leitinu til að smálánafyrirtæki hér á landi 

þurfa ekki starfsleyfi til þess að hefja slíka útlánastarfsemi.  

1 Inngangur 

Ekki er langt síðan að smálánafyrirtæki hófu starfsemi sína hér á Íslandi. Í upphafi voru 

fyrirtækin tvö en á örfáum árum hefur þeim fjölgað í fimm talsins og hefur orðið 

gríðarlegur vöxtur í atvinnugreininni, hér á landi sem og annarsstaðar. Talið er að 

þennan öra vöxt megi rekja til ójafnvægis í efnahagslega umhverfinu, vantrausts á 

bankakerfið ásamt aukinni internetvæðingu. Í ljósi þessa vekur athygli að þessi starfsemi 

hófst fyrst hér á landi eftir fjármálakreppu árið 2008.  

Smálánastarfsemin er frábrugðin hefðbundnum lánum að því leitinu til að 

lánsfjárhæðirnar eru frekar lágar ásamt því að útlánin standa yfir í skamman tíma. 

Vextirnir á lánunum eru hinsvegar háir og á þeim útlánum sem standa yfir í skemmsta 

tímann reiknast ársvextir oft gríðarlega háir.  

Samanburður á gjaldmiðlum í ritgerðinni miðast við sölugengi Seðlabanka Íslands 

þann 4. apríl 2013. ISK vísar í íslenskar krónur, GBP í breskt pund, DKK í danskar krónur, 

SEK í sænskar krónur og NOK í norskar krónur. 

Tafla 1: Gengi gjaldmiðla 

GBP 186,62 

DKK 21,294 

SEK 18,908 

NOK 21,297 

 

Íslensku smálánafyrirtækin gefa ekki upp ársvexti þar sem það er ekki lögbundið. Það 

sama á við um einstaka erlend fyrirtæki sem tekin verða til umfjöllunar hér á eftir þar 

sem einungis er lögbundið að setja fram dæmi um ársvexti. Við útreikninga á 

ársvöxtunum er stuðst við eftirfarandi formúlu:  

 

Mynd 1: Formúla fyrir ársvexti  

Til að mynda eru útreikningar á láni hjá Kredia þar sem lánsfjárhæð = 5.000 ISK, 

heildarendurgreiðsla = 6.350 ISK og lánstíminn er 15 dagar á þessa vegu:  

 

 

 

 

 

 

 

Í þessari ritgerð verður leitast við það að svara eftirfarandi rannsóknarspurningu:  

Er smálánastarfsemin hér á landi á einhvern hátt frábrugðin þeirri sem er á 
nágrannalöndunum? 

með því að draga fram helstu einkenni og skilmála smálánafyrirtækja í hverju landi 

fyrir sig, þ.e. Íslandi, Bretlandi, Danmörku, Svíþjóð og Noregi. Einnig verða raktar 

réttarheimildirnar sem fyrirtækin starfa eftir í þessum löndum. Fyrst verður þó fjallað 

um upphaf slíkra fyrirtækja og hvernig starfsemin hefur þróast.  

 

 



 

11 

2 Smálánafyrirtæki 

Svokölluð smálánafyrirtæki hafa orðið sí algengari á síðustu árum og er talað um að 

engin önnur atvinnugrein hafi vaxið eins ört. Það sem hefur meðal annars ýtt undir 

þennan hraða vöxt er ójafnvægi í efnahagslega umhverfinu, vantraust á bankakerfið 

ásamt aukinni internetvæðingu (Packman, 2012a). 

Smálánafyrirtækin bjóða upp á svokölluð smálán, þ.e. lágar fjárhæðir lánaðar til 

skamms tíma. Tilgangur þessara lána er að veita lántaka peningaaðstoð fyrir einhverjum 

nauðsynjum sem hann mun svo greiða til baka í næstu útborgun, ásamt vöxtum 

(Flannery, M. og Samolyk, K., 2005). Þetta er án efa fljótlegasta og auðveldasta leiðin til 

þess að nálgast lán, langoftast er sótt um lánin í gegnum síma eða internetið og innan 

skamms tíma hefur upphæðin verið lögð inn á bankareikning viðkomandi. Á móti kemur 

hins vegar að smálán eru dýrustu lán sem boðið er upp á í dag og er því mikilvægt að 

hugsa sig vel um áður en farið er út í slíka lántöku (SMS lån, e.d.). 

Slík smálánafyrirtæki hafa verið til á Íslandi frá því að Kredia var stofnað árið 2009 

(RSK Ríkisskattstjóri, e.d.). Í dag eru starfandi fimm sambærileg fyrirtæki hér á landi, 

Kredia, Hraðpeningar, Smálán, 1909 og Múla. Mikið hefur verið fjallað um þessa tegund 

lána hér á landi, sem og erlendis, vegna þess hversu háa ársvexti lánin bera og oft þrætt 

um hversu mikið eigi að vera hægt að græða á því að lána. Einnig hefur það verið 

gagnrýnt til hvaða markhóps er verið að höfða með þessum lánum, en þar er helst 

einblínt á einstaklinga í fjárhagslegum erfiðleikum sem og unga einstaklinga. 

Einstaklingar í fjárhagslegum erfiðleikum hafa nýtt sér það að þessi fyrirtæki hafa ekki 

aðgang að trúnaðarupplýsingum bankanna og geta því ekki fullvissað sig um 

fjárhagsstöðu viðkomandi einstaklings áður en honum er veitt lán (Giordano, C. og 

Hayhoe, C. R., 2009).  

3 Upphaf og þróun smálánafyrirtækja 

Lánaviðskipti eiga sér gífurlega langa sögu og eiga í raun rætur að rækja langt aftur fyrir 

tíma Krists. Lánaviðskiptin hafa hins vegar breyst til muna, í Babýlón í kringum 1770 fyrir 

Krist voru lán milli samstarfsmanna og annarra kollega vaxtalaus. Einnig voru menn ekki 

látnir borga til baka höfuðstól né vexti af lánum sínum ef flóð skall á í töluverðan tíma 

eða ef upp kæmi langt þurrkatímabil. Hins vegar eru þó til sögur sem benda til þess að í 

Mesópótamíu í kringum 2400 fyrir Krist hafi okurviðskipti verið gríðarlega algeng 

(Packman, 2012a). 

3.1 Bandaríkin 

Lengi vel voru það einungis þeir ríku sem höfðu möguleika á því að taka sér lán eða að 

leggja peninga sína inn á banka til ávöxtunar. Í kringum 1800 hófst ólögleg lánastarfsemi 

í Bandaríkjunum á milli þeirra aðila sem ekki höfðu kost á því að sækja sér lán hjá 

hefðbundnum lánastofnunum. Láglaunaðir vinnumenn hófu að lána lágar fjárhæðir sín á 

milli ásamt því að stunda veðlán, í þeim tilgangi að ná endum saman. Þessi ólöglega 

starfsemi var að sjálfsögðu ekki tryggð og vissu þeir sem tóku að sér að lána að í 

mörgum tilfellum væru þeir síðasta von lántakendanna til að afla sér fjár. Í ljósi þessa 

þurfti oft að beita örþrifaríkum ráðum til þess að fá lánið greitt til baka, stundum var 

jafnvel notast við ofbeldi til þess að innheimta greiðslu (Packman, 2012b).  

Á seinni hluta 19. aldar hófu svo lítil lánafyrirtæki í Bandaríkjunum að lána 

láglaunafólki lágar fjárhæðir ásamt vöxtum sem voru langt yfir löglegum mörkum, allt 

frá 20% upp í 300%. Þessi fyrirtæki fönguðu athygli umbótasinna sem síðan áttuðu sig á 

því að þarna væri opinn markaður, en að ómögulegt væri að græða á því að veita þessi 

lán á löglegum vöxtum. Í kjölfarið sóttu þessir umbótasinnar um að löglegir vextir á 

smáum lánum yrðu hækkaðir og mörg fyrirtæki sem höfðu boðið upp á lágar 

lánsfjárhæðir slógust í lið með þeim. Árið 1917 voru svo samþykkt lög sem gerðu 

lánveitendum kleift að hagnast á smáum lánum (Elliehausen, G. og Lawrence, E. C., 

2001).  

Smálánafyrirtæki svipuð þeim sem við þekkjum í dag eiga þó uppruna sinn í kringum 

1980. Þá var mikill vöxtur verðbólgu í Bandaríkjunum og stjórnvöld ákváðu að bregðast 

við því með því að setja ný lög um stjórn peningamála og veita innlánastofnunum meira 

frelsi. Þessi nýju lög vógu þyngra heldur en sérstök lög hvers fylkis, mörg fylkja 

Bandaríkjanna höfðu áður sett reglur um hámark vaxta og okur og féllu þau nú úr gildi 

(Packman, 2012a).  

Síðan þá hafa þessi lög verið tekin úr gildi og hafa ríkin nú sérstakar reglur um 

smálánafyrirtæki innbyrðis, ásamt því að sum ríki eru með reglur um þak á vöxtum, 

hámarks lánsfjárhæð og hámarks lánstíma. Nú þegar hafa 15 ríki bannað starfsemi 

smálánafyrirtækja innan ríkisins. Miklar rannsóknir hafa verið gerðar í Bandaríkjunum 

um áhrif smálána og er ein niðurstaðan sú að þó svo að lánin séu öll til skemmri tíma 

geti þau haft skaðleg áhrif á fjármálin til lengri tíma (Packman, 2012a).  

Maður að nafni Michael Stegman skrifaði um markaðinn í Bandaríkjunum árið 2007 

og tók hann þar fram að 15 árum áður hafi ekki verið til eitt einasta útibú sem bauð upp 

á smálán, en á því ári sem þetta var ritað væru þau út um allt og að minnsta kosti 5% 

allra ríkisborgara Bandaríkjanna hefðu tekið slík lán (Packman, 2012a).  

3.2 Bretland 

Lánamarkaðurinn í Bretlandi breyttist með tilkomu fyrirtækisins Provident á 20. öld. Þeir 

hófu að lána meirihluta þeirra aðila sem áður höfðu ekki haft þess kosta völ að taka sér 

lán. Lánsaðferð þeirra fólst í því að senda frá sér ávísanir til lánþega sem einungis var 

hægt að nota í ákveðnum verslunum. Viku síðar var svo haft samband við viðkomandi 

aðila til að innheimta skuldina ásamt háum vaxtagjöldum (Packman, 2012a). 

Upp úr 1990, þegar byrjað var að banna starfsemi smálánafyrirtækja í einhverjum 

ríkjum Bandaríkjanna, fóru slík fyrirtæki sem starfað höfðu þar að færa út kvíarnar til 

Bretlands. Fyrsta bandaríska fyrirtækið til að hefja starfsemi í Bretlandi var Money Shop 

sem hóf starfsemi sína með einu útibúi árið 1992. Árið 2009 voru útibúin sem upprunnin 

eru frá Bandaríkjunum orðin 273, og sex af sjö stærstu smálánafyrirtækjum Bretlands í 

eigu Bandaríkjamanna sem stjórnuðu 90% af markaðnum (Packman, 2012a).  

Miðað við önnur lönd innan Evrópu er smálánaþjónustan algengust í Bretlandi. Mikill 

vöxtur hafði verið í atvinnugreininni til ársins 2007 en eftir fjármálakreppuna 2007-2008 

tók hún annan vaxtakipp. Þessum lánum er beint að þeim sem eiga erfitt uppdráttar og 

nýta þeir sér þessi lán til þess að borga reikninga eða kaupa í matinn. Árið 2010 var gerð 

könnun í Bretlandi sem leiddi í ljós hverjir það eru sem að helst nýta sér þessa þjónustu, 

það eru: 

 Einstaklingar sem starfa í lægri stéttum 

 Einstaklingar með lága innkomu 

 Eintaklingar með lága menntunargráðu 

 Algengt að viðkomandi sé atvinnulaus eða ekki í launaðri vinnu 

 Mjög margir eru einstæðir foreldrar 

Sumir einstaklinganna eru í það viðkvæmri fjárhagslegri stöðu að launin þeirra rétt 

duga til þess að greiða upp lánið og taka þeir því nýtt lán til þess að geta lifað út 

mánuðinn. Þetta gengur svo svona fyrir sig í lengri tíma og í sumum tilfellum leiðir þetta 

til fíknar í þessi lán (Packman, 2012a).  

Reglugerðir í landinu gera það að verkum að þessi fyrirtæki ná að halda áfram 

starfsemi sinni. Fram að árinu 1974 voru í gildi lög sem settu 48% hámark á vexti sem 

lánsaðilar máttu leggja ofan á lán sín. Með nýju lögunum um neytendalán sem tóku gildi 

1974 var þetta vaxtaþak afnumið með þeim afleiðingum að einungis var hægt að fá úr 

því skorið hvort að lánsgjöld væru óhófleg með því að fara fyrir dóm. Fáir neytendur 

lögðu það á sig að fara fyrir dóm sem leiddi til þess að fyrirtæki með himinháa vexti áttu 

auðveldara uppdráttar (Packman, 2012a).  

Smálánastarfsemin hefur breytt úr sér og atvinnugreinin vaxið gríðarlega hratt eins 

og fram hefur komið. Í dag er að finna smálánafyrirtæki víðast hvar um heiminn og eru 

sum fyrirtækin með starfsemi í fjölmörgum löndum (Ferratum, e.d.-a).  

4 Smálánafyrirtæki á Íslandi 

Eins og áður sagði eru starfandi fimm smálánafyrirtæki hér á landi. Þessi starfsemi hófst 

árið 2009 þegar Kredia og Hraðpeningar hófu göngu sína. Fyrirtækin bjóða ýmist upp á 

það að hægt sé að sækja um lánin með því að senda smáskilaboð í ákveðið númer eða 

þá í gegnum heimasíðu viðkomandi fyrirtækis. Áður en fyrsta lán er tekið þarf að fylla út 

rafræna umsókn á heimasíðu viðkomandi fyrirtækis. Ef umsóknaraðilinn uppfyllir öll þau 

skilyrði sem að fyrirtækið setur til þess að teljast lánshæfur getur hann í kjölfar 

afgreiðslu á umsókn sinni strax farið að nýta sér þjónustu fyrirtækisins (Kredia, e.d). 

Öll starfandi smálánafyrirtæki á Íslandi mynda saman samtökin Útlán, sem eru 

samtök fyrir fjármálafyrirtæki sem starfa án umsýslu fjármuna annarra. Tilgangur 

félagsins er að vernda hagsmuni þeirra aðila sem mynda samtökin ásamt því að gæta 

þess að starfsemin sé í sátt við samfélagið (Útlán, e.d.-a).  

4.1 Kredia 

Smálánafyrirtækið Kredia býður upp á smálán í ýmist 15, 22 eða 30 daga. Umsókn um 

lán getur farið fram í gegnum heimasíðu fyrirtækisins, með smáskilaboðum eða með því 

að hringja í þjónustuver Kredia. Lántökuheimild fyrsta láns er 10.000 ISK en þó er hægt 

að fá lán upp á einungis 5.000 ISK. Ef lánþegi stendur skil á greiðslu fyrsta láns, þá 

hækkar lántökuheimildin upp í 20.000 ISK í næstu lántöku. Ef lánþegi endurgreiðir alltaf 

lánið fyrir eindaga þá hækkar lántökuheimildin um 10.000 ISK í hvert skipti sem tekið er 

lán, en getur þó ekki farið hærra heldur en nemur 40.000 ISK. Fyrirtækin Kredia og 

Smálán eru í eigu sömu aðila og er það í skilmálum beggja fyrirtækjanna að samanlagt 

lán einstaklings hjá báðum þessum fyrirtækjum geti ekki orðið hærra heldur en 80.000 

ISK.  

Heildarendurgreiðsla af láni hjá Kredia upp á 5.000 ISK í 15 daga er 6.350 ISK. Lánið 

ber því 27% vexti í þessa 15 daga sem skilar sér í 33.465% ársvöxtum og eru það hæstu 

ársvextirnir sem eru á lánum Kredia. Lægstu ársvextirnir eru af láni upp á 40.000 ISK 

með heildarendurgreiðslu 52.850 ISK eftir 30 daga, það eru 32% vextir eða 2.865% 

ársvextir (Kredia, e.d.).  

4.2 Hraðpeningar 

Starfsemi Hraðpeninga er að miklu leyti eins og starfsemi Kredia. Umsókn um lán fer 

fram með sama hætti, þ.e. í gegnum heimasíðu fyrirtækisins, með smáskilaboðum eða 

með því að hringja í þjónustuver Hraðpeninga. Fyrsta lántökuheimild byrjar líkt og hjá 

Kredia í 10.000 ISK og hækkar svo um aðrar 10.000 ISK í hvert skipti sem staðið er skil á 

skuldinni en boðið er upp á lán allt frá 5.000 ISK upp í 40.000 ISK. Lánstími sem boðið er 

upp á hjá Hraðpeningum er annaðhvort 15 eða 30 dagar (Hraðpeningar, e.d.-a).  

Ársvextirnir hjá Hraðpeningum eru á sama bili og hjá Kredia, þ.e. hæstu ársvextirnir 

eru 33.465% fyrir 5.000 ISK lán í 15 daga með heildarendurgreiðslu upp á 6.350 ISK sem 

eru 27% vextir og lægstu 2.865% fyrir 40.000 ISK lán í 30 daga með heildarendurgreiðslu 

upp á 52.850 ISK sem gefur 32% vexti í þessa 30 daga (Hraðpeningar, e.d.-b).  

Hraðpeningar leggja sig fram við að vera í ábyrgri lánastarfsemi og er forsenda allra 

viðskipta þeirra gagnkvæm virðing og traust. Í þessari ábyrgu lánastarfsemi felst að 

engin lán eru veitt til þeirra sem eru á vanskilaskrá eða hjá Umboðsmanni Skuldara. 

Einnig ef viðskiptavinur lendir í langvarandi vanskilum við fyrirtækið fær hann ekki að 

taka annað lán. Hraðpeningar leggja sig fram við að hafa allar upplýsingar um lánin 

aðgengilegar, skýrar og skiljanlegar og þurfa viðskiptavinir að uppfylla alla skilmála 

fyrirtæksins til þess að eiga möguleika á lántöku (Hraðpeningar, e.d.-c). 

4.3 Smálán 

Líkt og hjá þeim smálánafyrirtækjum sem búið er að nefna er sótt um lán hjá Smálánum 

í gegnum heimasíðu þeirra, með smáskilaboðum eða með því að hringja í þjónustuver 

Smálána. Fyrsta lántökuheimild er þó hærri, eða allt að 25.000 ISK, sem hækkar svo í 

hvert skipti þar til hún er orðin 40.000 ISK. Hér á við eins og fyrr segir að sameiginleg 

lánsfjárhæð hjá Kredia og Smálánum má hæst nema 80.000 ISK (Smálán, e.d.-a). Hjá 

Smálánum er þó hægt að ráða ferðinni örlítið meira heldur en hjá Kredia og 

Hraðpeningum, hægt er að taka lán alveg niður í 1.000 ISK og getur lánstíminn verið allt 

frá 1 degi upp í 30 daga(Smálán e.d.-b).  

Vegna meira frjálsræðis eru ársvextirnir líka hærri. 1.000 ISK lán í 1 dag er með 

heildarendurgreiðslu upp á 1.460 ISK eða 46% vexti í þennan eina dag sem nemur 

nánast óteljandi ársvöxtum, eða 97.452.360*10027%. Lægstu ársvextirnir eru svo af 

40.000 ISK láni sem tekið er í 30 daga, heildarendurgreiðslan er þá 52.850 ISK sem skilar 

sér í 2.865% ársvöxtum (Smálán e.d.-b).  

4.4 1909 

Smálánafyrirtækið 1909 býður upp á lán frá 1 degi upp í 31 dag sem hægt er að sækja 

um í gegnum heimasíðu fyrirtækisins, með smáskilaboðum eða með því að hringja í 

þjónustuver 1909. Lánsfjárhæðirnar spanna bilið frá 1.000 ISK til 40.000 ISK. Fyrsta 

lántökuheimild er 10.000 ISK sem hækkar síðan með reglubundnum hætti þar til hún 

hefur náð 40.000 ISK standi lántaki skil á sínum greiðslum (1909, e.d.-a).  

Ársvextirnir af lánum hjá 1909 eru líkt og hjá Smálánum hæstir af 1.000 ISK láni sem 

tekið er í 1 dag, heildarendurgreiðslan er 1.460 ISK sem eru 46% vextir eða 

97.452.360*10027% ársvextir. Lán sem tekið er í 31 dag upp á 40.000 ISK með 

heildarendurgreiðslu 53.250 ISK ber 33% vexti sem skilar sér í 2.804% ársvöxtum og eru 

það lægstu ársvextirnir af lánum hjá 1909 (1909, e.d.-b).  

4.5 Múla 

Múla hefur aðeins aðra hentisemi á því hvernig hægt er að sækja um lán heldur en hin 

smálánafyrirtækin hér á landi, þar sem þau bjóða ekki upp á að hægt sé að sækja um lán 

í gegnum smáskilaboð. Einungis er hægt að sækja um lán hjá Múla í gegnum heimasíðu 

þeirra eða með því að hringja í þjónustuver fyrirtækisins. Ástæðuna fyrir því segja þeir 

vera að tilgangur lánanna er að greiða úr tímabundnum fjárhagsvanda en ekki að taka 

sér lán fyrir einhverjum skyndikaupum eins og til dæmis til þess að kaupa sér pizzu 

(Múla, e.d.-b). Líkt og hjá Smálánum er fyrsta lántaka allt að 25.000 ISK sem hækkar svo 

með skilvirkum hætti ef greitt er innan eindaga, eða allt upp í 40.000 ISK en þó er boðið 

upp á lán allt frá 1.000 ISK (Múla, e.d.-c). Lánið getur verið frá 1 degi upp í 31 dag og 

hægt er að sækja um framlengingu einu sinni á lánstímabilinu sem getur verið allt að 31 

dagur (Múla, e.d.-d).  

Ársvextir Múla ná hæst, líkt og hjá Smálánum og 1909, 97.452.360*10027% ef tekið er 

1.000 ISK lán í 1 dag þar sem heildarendurgreiðslan er 1.460 ISK og vextir því 46%. 

Lægstu ársvextirnir eru 2.804% ef tekið er 40.000 ISK lán í 31 dag, heildarendurgreiðslan 

af því láni er 53.250 ISK og vextir því 33% yfir lánstímabilið (Múla, e.d.-e). 

4.6 Skilmálar 

Þessi fimm smálánafyrirtæki eru öll með samskonar skilmála sem lántaki þarf að 

uppfylla til þess að teljast lánshæfur. Í fyrsta lagi þarf viðkomandi aðili að vera fjárráða 

og að vera orðinn 20 ára. Skilyrði eru fyrir því að viðkomandi sé með íslenska kennitölu, 

sé með íslenskt lögheimili ásamt því að hafa virkt netfang á samningstíma. Lántaki þarf 

að vera rétthafi þess farsímanúmers sem hann skráir við umsóknina, þó er undanþága ef 

samningur liggur fyrir þess efnis að viðkomandi sé með afnotarétt af farsímanúmeri sem 

vinnuveitandi hans er skráður rétthafi fyrir. Viðkomandi má ekki vera skráður hjá 

Umboðsmanni Skuldara né á vanskilaskrá Creditinfo. Creditinfo er fyrirtæki sem býður 

upp á fjárhags- og viðskiptaupplýsingar, hægt er að leita til þeirra til þess að fá 

upplýsingar um stöðu einstaklinga í lána- og reikningsviðskiptum (Creditinfo, e.d.-a). Ef 

innheimtuaðgerðir eiga sér stað gagnvart einstaklingi eða ef einhverjar yfirvofandi 

innheimtuaðgerðir eru á hendur honum kemur það fram á vanskilaskrá Creditinfo. 

Viðskiptavinir Creditinfo geta einnig sent ábendingu um vanskil og koma þær þá fram á 

vanskilaskránni (Creditinfo, e.d.-b). Ásamt þessum skilmálum krefst Múla þess að lántaki 

sé ekki í greiðsluaðlögun á þeim tíma sem umsókn láns fer fram (Hraðpeningar, e.d.-a; 

Smálán, e.d.-a; Kredia, e.d.; Múla, e.d.-a; 1909, e.d.-a). 

4.7 Réttarheimildir 

Smálánafyrirtækin falla ekki undir lög nr. 161/2002, almenn lög um fjármálafyrirtæki, 

þar sem þeirra lánsfé er ekki byggt á innlánum. Smálánafyrirtækin eru því ekki 

starfsleyfisskyld líkt og önnur fyrirtæki sem eru í útlánum og gilda því ekki eins strangar 

starfsreglur um smálánafyrirtækin og hefðbundin fjármálafyrirtæki. Smálánin falla 

einnig utan laga 121/1994 um neytendalán því samkvæmt a-lið 1. mgr 2.gr laganna eru 

lán sem eru veitt til skemmri tíma en þrjá mánuði undanþegin lögunum og öll fyrirtæki 

hérlendis bjóða upp á lán til 30 daga. Neytendur smálána eiga því ekki rétt á því að vera 

upplýst um árlega hlutfallstölu kostnaðar eins og krafist er hjá þeim lánum sem falla 

undir neytendalán.  

Smálánafyrirtækin fylgja lögum nr. 33/2005, lög um fjársölu á fjármálaþjónustu 

(Útlán, e.d.-b). Samkvæmt þessum lögum hvílir ákveðin upplýsingaskylda á 

smálánafyrirtækjum hvað varðar almennar upplýsingar um fyrirtækið sjálft og einkenni 

fjármálaþjónustunnar, svo sem áhættu og viðbótarkostnað. Einnig þarf að upplýsa um 

það hvort að samningnum fylgi einhver binding, hvort hægt sé að falla frá samningi 

ásamt lágmarksgildistíma. Taka þarf fram í samningi hvort að lántaki hafi aðgang að 

einhverjum réttarúrræðum eða tryggingarkerfum. Þessar upplýsingar um samninginn 



 

19 

þurfa að berast lántaka á pappír eða öðrum varanlegum miðli og með hæfilegum 

fyrirvara.  

Frumvarp um breytingu á lögum um neytendalán var lagt fyrir löggjafarþing 2012-

2013 (Þingskjal 228, 2012), var það samþykkt 18. mars síðastliðinn og munu breytt lög 

um neytendalán taka gildi 1. september 2013 (Atvinnuvega- og nýsköpunarráðuneytið, 

2013). Markmið þessara laga er að auka neytendavernd vegna lánastarfsemi. Nokkrar 

breytingar voru gerðar á lögunum, meðal annars var gerð krafa um eftirlit með 

smálánum, á lánveitendur voru gerðar ríkari kröfur um upplýsingaskyldu til lántakenda 

sem felur í sér, ásamt öðru, að lánveitendur verða að gefa upp ítarlegar upplýsingar í 

auglýsingum þar sem fjallað er um vexti eða önnur kjör vegna lánssamnings. Auk þessa 

var sett hámark á árlegan hlutfallslegan kostnað neytendalána og má hann nú ekki vera 

hærri en sem nemur 50 hundraðshlutum að viðbættum stýrivöxtum (Þingskjal 228, 

2012).  

5 Smálánafyrirtæki í nágrannalöndum 

Smálánastarfsemi hófst fyrr í nágrannalöndunum heldur en hér á Íslandi. Bretland var 

með fyrstu löndunum til að taka upp slíka starfsemi en á norðurlöndunum náðu 

fyrirtækin fljótt vinsældum í Noregi, Svíþjóð og Finnlandi og fylgdi Danmörk þar á eftir 

(SMS lån, e.d.). Hér á eftir verður fjallað um nokkur af starfandi smálánafyrirtækjum 

Bretlands, Danmerkur, Svíþjóðar og Noregs.  

5.1 Bretland 

Eins og áður hefur komið fram hófst eiginleg smálánastarfsemi í Bretlandi með 

fyrirtækinu Provident á 20. öld. Smálánafyrirtæki í þeirri líkingu sem við þekkjum þau 

hófu svo starfsemi sína árið 1992 með bandaríska fyrirtækinu Money Shop. 

Smálánaþjónustan er mjög vinsæl meðal Breta og eru 20 fyrirtæki í landinu sem bjóða 

upp á þessa þjónustu (Money.co.uk, e.d). Hér á eftir mun höfundur fjalla ítarlega um 

fjögur af þessum fyrirtækjum.  

5.1.1 Payday express 

Payday express býður upp á lán frá 100 GBP upp í 500 GBP, sem er allt frá 18.662 ISK 

upp í 93.310 ISK. Möguleiki er á því að fá lánsheimildina hækkaða upp í 800 GBP 

(149.296 ISK) en í hverju og einu tilfelli er skoðuð staða og tekjur viðkomandi við matið á 

því hvort hækkunin verði heimiluð. Lánað er í eitt launatímabil, eða 30 daga. Oftast er 

þó borgað til baka eftir 28 daga.  

Öll lánin bera sömu vexti, eða 29%. Heildarendurgreiðsla af 100 GBP láni í 30 daga er 

129 GBP og af 500 GBP láni er endurgreiðslan 645 GBP. Ársvextir reiknast því 2.116% 

(Payday express, e.d.). 

5.1.1.1 Skilmálar 

Til að geta tekið lán hjá Payday express þarf viðkomandi að hafa náð 18 ára aldri. Skilyrði 

er fyrir búsetu í Bretlandi ásamt því að viðkomandi sé í fullu starfi. Launin þurfa að vera 

lögð beint inn á bankareikning viðkomandi og sá bankareikningur þarf að vera tengdur 

við debetkort (Payday express, e.d.). 

5.1.2 Cash Lady 

Hjá Cash Lady er boðið upp á lán frá 80 GBP (14.930 ISK) upp í 300 GBP (55.986 ISK) og 

eru lánin veitt út eitt launatímabil, eða 30 daga.  

Vextir reiknast jafnir af öllum lánsfjárhæðum, eða 29%, líkt og hjá Payday express og 

gerir það ársvexti upp á 2.116%. Af 80 GBP láni í 30 daga nemur endurgreiðslan 103,2 

GBP og af 300 GBP láni 387 GBP (Cash Lady, e.d.-a).  

Cash Lady státar sig af því að vera í ábyrgri lánastarfsemi. Í því felst að fyrirtækið 

reynir að koma í veg fyrir að umsækjandi taki lán ef umsóknin gefur til kynna að það 

henti viðkomandi ekki. Auglýsingum þeirra er ekki beint að fólki í langtíma 

fjárhagserfiðleikum, atvinnulausum né þeim sem eru undir 18 ára aldri. Einnig eru ekki 

innheimt nein gjöld þegar sótt er um lán (Cash Lady, e.d.-b). 

5.1.2.1 Skilmálar 

Ekki er neinum undir 18 ára aldri veitt lán hjá Cash Lady. Gerð er sú krafa að lántaki sé 

búsettur í Bretlandi og að hann sé með vinnu. Til þess að geta nálgast lánið þarf 

viðkomandi að vera með breskan bankareikning (Cash Lady, e.d.-c). 

5.1.3 PaydayUK 

Lánsfjárhæðirnar sem boðið er upp á hjá PaydayUK spanna bilið frá 100 GBP (18.662 

ISK) til 1.000 GBP (186.620 ISK). Í hverju tilfelli er þó metið eftir aðstæðum hvað lántaki 

getur fengið lánað að hámarki, það fá ekki allir aðgang að hæstu lánsfjárhæðinni. Lánin 

hjá Payday UK eru út eitt launatímabil, semsagt 30 daga (PaydayUK, e.d.-a).  

Lánin hjá PaydayUK bera öll 29,95% vexti, heildarendurgreiðslan af 100 GBP láni í 30 

daga er 129,95 GBP og af 1.000 GBP láni í 30 daga er hún 1.299,5 GBP. Ársvextir af 

lánum hjá PaydayUK reiknast þá 2.323% (PaydayUK, e.d.-a).  

Líkt og Cash Lady hreykir PaydayUK sig af því að vera með ábyrga lánaþjónustu. 

Fyrirtækið herjar ekki á einstaklinga sem eiga í fjárhagslegum örðuleikum. Ef grunur 

liggur á því að einstaklingur geti ekki borgað er honum ekki veitt lán. Einnig er ólögráða 

einstaklingum og námsmönnum ekki veitt lán. Ef það er ekki talið öruggt að 

einstaklingur sé að bera fyrir sig rétt auðkenni telst hann ekki lánshæfur og er þar af 

leiðandi ekki veitt lán (PaydayUK, e.d.-b). 

5.1.3.1 Skilmálar 

PaydayUK, líkt og hin fyrirtækin, gerir kröfu um að viðskiptavinir þeirra hafi náð 18 ára 

aldri. Einnig er gerð sú krafa að viðkomandi sé með fasta vinnu með mánaðarlega 

innkomu að lágmarki 500 GBP (93.310 ISK). Viðkomandi þarf að vera með bankareikning 

tengdan við debetkort sem er í gildi (PaydayUK, e.d.-c).  

5.1.4 QuickQuid 

Lánin hjá QuickQuid eru á bilinu 100 GBP (18.662 ISK) til 1.500 GBP (279.930 ISK), nýjir 

viðskiptavinir fá þó ekki hærra lán en sem nemur 1.000 GBP (186.620 ISK). Lánin eru 

veitt ýmist í eitt, tvö eða þrjú launatímabil, eða 30, 60 eða 90 daga. Viðskiptavinir eru 

flokkaðir í þrjá flokka út frá umsókn þeirra með tilliti til lánshæfi þeirra ásamt því hversu 

líklegir þeir séu til þess að borga lán sín til baka. Flokkarnir eru ,,í meðallagi“, ,,öruggur“ 

og ,,frábær“ og eru mismunandi vextir sem viðskiptavinir greiða eftir því í hvaða flokki 

þeir lenda (QuickQuid, e.d-a).  

Þeir sem falla í flokkinn ,,í meðallagi“ greiða hæstu vextina, vexti upp á 29,5%. Af 100 

GBP láni í 30 daga er greitt til baka 129,5 GBP, sem gerir ársvexti upp á 2.222,46%. 

Flokkurinn ,,öruggur“ ber örlítið lægri vexti, 25%, af 100 GBP láni í 30 daga er greitt til 

baka 125 GBP, sem nemur 1.410,33% ársvöxtum. Einstaklingar í hópnum ,,frábær“ 

greiða svo lægstu vextina, 20% vexti, heildarendurgreiðslan af 100 GBP láni í 30 daga 

120 GBP  og ársvextir þá 819,12% (QuickQuid, e.d-a). 

5.1.4.1 Skilmálar 

Til þess að geta tekið lán hjá QuickQuid þarf viðkomandi að vera orðinn 18 ára sem og 

að vera búsettur í Bretlandi. Einnig er nauðsynlegt að vera í starfi með reglulega 

innkomu. Þar sem lánin greiðast inn á bankareikning er nauðsynlegt að vera með 

bankareikning og er gerð sú krafa að hann sé tengdur við debetkort (QuickQuid, e.d.-b). 

5.1.5 Réttarheimildir 

Samkvæmt lögunum ,,Consumer Credit Act“ frá árinu 1974 þurfa öll fyrirtæki sem veita 

lán til einstaklinga í Bretlandi að fá leyfi frá Office of Fair Trading. Smálánafyrirtæki falla 

undir þessi lög og þurfa því starfsleyfi fyrir starfsemi sinni. Ekki er neitt hámark á þeim 

vöxtum sem fyrirtækin mega innheimta ofan á lánin sem þeir veita (Office of Fair 

Trading, 1974). Hins vegar eru reglur um hvað þarf að koma fram í auglýsinum frá 

lánafyrirtækjum. Taka verður fram dæmi um ársvexti ásamt því að fram komi 

upplýsingar um annan kostnað sem fylgir láninu sem og lánsfjárhæðin. Ársvextirnir sem 

gefnir eru upp verða raunsæir og er því gerð krafa um að a.m.k. 51% af þeim sem sækja 

um lán fái auglýst vaxtakjör eða betri. Einnig ef hægt er skal taka fram lánstíma í 

auglýsingunni (Office of Fair Trading, 2010a).  

Ákveðnar kröfur eru gerðar um þær upplýsingar sem viðskiptavinur verður að geta 

nálgast áður en stofnað er til viðskiptasambands. Þessar upplýsingar þurfa að berast 

tímanlega. Það þarf meðal annars að koma fram ef einhverjar hömlur eru á lánsfénu, 

þ.e. ef ekki er hægt að nota lánsféð á einhvern tiltekinn hátt. Hve mikið lántaki þarf að 

borga í hverri greiðslu sem og heildargreiðsla. Taka þarf fram hvernig verður brugðist við 

ef ekki er staðið við greiðslur, þar með talið innheimtukostnað og hugsanlegan 

málarekstur. Ásamt þessu þarf að koma fram hvort og hvenær hægt sé að víkja undan 

samningnum (Office of Fair Trading, 2010b).  

5.2 Danmörk 

Til þess að sækja um smálán í Danmörku þarf, líkt og á Íslandi, að fylla út umsókn á 

heimasíðu þess lánveitanda sem viðkomandi hefur valið sér. Umsóknin er síðan tekin til 

skoðunar og metið hvort að umsækjandi sé hæfur til þess að fá lán, þ.e. hvort hann sé 

líklegur til þess að geta borgað lánið til baka. Ef umsóknin er samþykkt getur viðkomandi 

tekið lán hjá fyrirtækinu í kjölfarið (SMS lån, e.d.).  

Í Danmörku eru fjögur fyrirtæki sem að bjóða upp á smálán sambærileg þeim sem við 

þekkjum hér á landi, þar sem lántaka fer fram með smáskilaboðum, í gegnum heimasíðu 

viðkomandi fyrirtækis eða með því að hringja í þjónustuver. Þessi fyrirtæki eru Folkia, 

Ferratum, Mobillån og Vivus og fjallar höfundur um þau hér að neðan. Fyrirtækin eru þó 

ekki eingöngu að bjóða upp á þessa þjónustu í Danmörku, heldur bjóða þau einnig upp á 

smálánaþjónustu á flestum hinum norðurlöndunum og Ferratum og Vivus víðsvegar 

annarsstaðar í heiminum að auki (SMS lån, e.d.).  

5.2.1 Folkia 

Folkia býður upp á smálán til 30 daga. Hægt er að sækja um lán allt frá 1.000 DKK 

(21.294 ISK) upp í 5.000 DKK (106.470 ISK). Til þess að geta fengið lán upp á 3.000 DKK 

(63.882 ISK) þarf viðkomandi að hafa tekið tvisvar lán hjá fyrirtækinu upp á 1.000 DKK 

(21.294 ISK) eða 2.000 DKK (42.588 ISK) og hafa borgað þau til baka innan eindaga. 

Svipað gildir til þess að geta tekið lán upp á 4.000 DKK (85.176 ISK) eða 5.000 DKK 

(106.470 ISK), þá þarf viðkomandi að hafa tekið að minnsta kosti fjögur smærri lán hjá 

Folkia og borgað innan eindaga (Folkia, e.d.-a).  

Lán hjá Folkia upp á 1.000 DKK í 30 daga ber hæstu ársvextina, heildarendurgreiðslan 

er 1.250 DKK sem eru 25% vextir eða 1.410% ársvextir. Lægstu ársvextirnir eru síðan á 

láni upp á 5.000 DKK í 30 daga þar sem heildarendurgreiðslan er 6.050 DKK og nemur 

það 21% vöxtum eða 917% ársvöxtum (Folkia, e.d.-a).  

5.2.1.1 Skilmálar 

Til þess að teljast lánshæfur hjá Folki þarf að uppfylla ýmis skilyrði. Lágmarksaldur er 20 

ár og viðkomandi má ekki vera skráður á vanskilaskrá hjá RKI, sem er svipað og 

Creditinfo á Íslandi. Lögheimili í Danmörku er skilyrði og þarf viðkomandi að hafa búið í 

landinu í að minnsta kosti 12 mánuði. Ef lántaki er þegar með virkt lán hjá Folkia þarf 

hann að borga það upp áður en hann getur tekið nýtt lán. Einnig er gerð krafa um það 

að viðkomandi aðili sé með fasta innkomu upp á að minnsta kosti 5.000 DKK (106.470 

ISK) á mánuði eftir skatt, þessi greiðsla má þó ekki vera opinbert framlag eins og til 

dæmis námsstyrkur frá ríkinu eða fjárhagsaðstoð frá félagsþjónustu (Folkia, e.d.-a).  

5.2.2 Ferratum 

Ferratum var fyrsta fyrirtækið í Evrópu til þess að bjóða upp á smálán og hófst starfsemi 

þess í Finnlandi árið 2005 (Ferratum, e.d.-a). Ferratum býður upp á lán allt frá 500 DKK 

(10.647 ISK) upp í 6.000 DKK (127.764 ISK) í ýmist 15, 30 eða 45 daga. Ólíkt öðrum 

sambærilegum fyrirtækjum er engin takmörkun á lánsupphæð, strax við fyrstu lántöku 

er hægt að sækja um hæsta lánið, 6.000 DKK. Hins vegar bjóða þau upp á að í fyrsta 

skipti sem þú tekur lán hjá Ferratum, er möguleiki á því að fá lán upp á 500 DKK í 15 

daga án vaxta og annars kostnaðar (Ferratum, e.d.-b).  

Ársvextirnir hjá Ferratum eru á bilinu frá 1.003% upp í 7.850%. Heildarendurgreiðsla 

af 6.000 DKK láni í 45 daga er 8.100 DKK sem nemur 35% vöxtum og 1.003% ársvöxtum. 

Heildarendurgreiðsla af 500 DKK láni í 15 daga er 600 DKK sem nemur 20% vöxtum og 

7.850% ársvöxtum (Ferratum, e.d.-b).  

5.2.2.1 Skilmálar 

Ferratum setur einungis þrjú skilyrði sem lántakendur þeirra þurfa að uppfylla til þess að 

teljast lánshæfir. Viðkomandi þarf að vera orðinn 23 ára, vera með lögheimili í 

Danmörku og má ekki vera skráður á vanskilaskrá hjá Debitor Registret né RKI 

(Ferratum, e.d.-b).  

5.2.3 Mobillån 

Hæsta lánsfjárhæðin sem Mobillån býður upp á er 3.000 DKK (63.882 ISK) en við fyrstu 

lántöku er þó einungis hægt að taka lán upp á 1.000 DKK (21.294 ISK) sem er lægsta 

lánsfjárhæðin sem boðið er upp á. Í annað skipti sem lán er tekið býðst lántakenda að 

taka lán upp á 2.000 DKK (42.588 ISK). Ef greitt hefur verið innan eindaga á fyrstu 

tveimur lánunum hækkar lántökuheimildin upp í 3.000 DKK. Lánin eru öll með 30 daga 

eindaga (Mobillån, e.d.-a). 

Heildarendurgreiðsla af 1.000 DKK láni í 30 daga nemur 1.325 DKK, vextir reiknast 

32,5% sem skilar sér í 2.969% ársvöxtum og eru það hæstu ársvextirnir af lánum hjá 

Mobillån. Lægstu ársvextirnir eru síðan af 3.000 DKK láni í 30 daga, þar er 

heildarendurgreiðslan 3.625 DKK sem gefur vexti upp á 21% og ársvextir því 900% 

(Mobillån, e.d.-a).  

5.2.3.1 Skilmálar 

Til þess að teljast lánshæfur hjá Mobillån er skilyrði að vera orðinn 20 ára. Nauðsynlegt 

er að vera með danska kennitölu og skráð lögheimili í Danmörku. Ef viðkomandi er á 

vanskilaskrá hjá RKI telst hann ekki lánshæfur. Til viðbótar þessum skilyrðum þarf 

viðkomandi að geta sýnt fram á að hann sé með skráðan bankareikning á sínu nafni og 

að hann sé með fasta innkomu upp á að minnsta kosti 150.000 DKK á ári, eða 3.194.100 

ISK (Mobillån, e.d.-b). 

5.2.4 Vivus 

Boðið er upp á lán frá 100 DKK (2.129 ISK) upp í 5.000 DKK (106.470 ISK) með eindaga 

allt frá einum degi upp í 30 daga. Lántökuheimild við fyrstu lántöku er 3.000 DKK 

(63.882 ISK) og ef greitt er á gjalddaga hækkar lánsheimildin um 1.000 DKK (21.294 ISK) í 

hvert skipti þar til hún hefur náð hámarkinu (Vivus.dk, e.d.-a). Hjá Vivus er fyrsta lán 

lántakenda ,,ókeypis“, sem þýðir að það fellur enginn vaxtakostnaður á lánið, einungis 



 

26 

er greiddur til baka höfuðstóllinn. Eftir það falla hins vegar vaxtagjöld á öll lán sem tekin 

eru (Vivus.dk, e.d.-b). 

Hagstæðustu ársvextirnir eru af 5.000 DKK láni í 30 daga, þá er heildarendurgreiðsla 

5.750 DKK sem nemur 15% vöxtum eða ársvöxtum upp á 447,6%. Hæstu ársvextirnir hjá 

fyrirtækinu eru gríðarlegir og falla til ef tekið er lán upp á 100 DKK í 1 dag, 

heildarendurgreiðslan er 136 og vextir því 36% á þessum eina degi sem skilar sér í 

ársvöxtum upp á 999.999.999,99% (Vivus.dk, e.d.-b).  

5.2.4.1 Skilmálar 

Vivus gerir kröfu um það að lántaki sé orðinn 20 ára, sé danskur ríkisborgari með skráð 

lögheimili í Danmörku og danska kennitölu. Einnig þarf viðkomandi að vera með gilt 

nafnskírteini. Líkt og hin fyrirtækin gera kröfu um, má lántaki hjá Vivus ekki vera skráður 

á vanskilaskrá hjá RKI né Debitor Registret. Þá má lántaki ekki taka annað lán hjá 

fyrirtækinu ef hann er með virkt lán hjá þeim fyrir, hann þarf að greiða það til baka til 

þess að geta sótt um nýtt lán (Vivus.dk, e.d.-a).  

5.2.5 Réttarheimildir 

Starfsemi smálánafyrirtækjanna fellur ekki undir almenn lög um lánastarfsemi, eða 

,,Kreditaftaleloven“, því lán sem eru veitt til minna en þriggja mánaða og með 

óverulegum gjöldum eru undanþegin þeim lögum. Hagsmunaaðilar tengdir smálánum 

undirrituðu samkomulag árið 2009 sem setur vissar reglur um það hvernig skuli 

markaðssetja smálánin sem gilda til viðbótar lögunum um markaðssetningu, það er 

,,markedsføringsloven“. Það skal koma skýrt til skila til viðskiptavinarins öllum 

nauðsynlegum upplýsingum um lánið og skilmála þess, þar með talið rétt til þess að fella 

niður samninginn og upplýsingar um kostnað þar sem öll gjöld eru innifalin. Ekki má 

setja fram villandi eða rangar upplýsingar sem eru líklegar til að hafa áhrif á mat 

viðskiptavinarins á lánasamningnum. Umfram þessar upplýsingar skulu koma fram 

helstu einkenni lánsins, heimilisfang og nafn lánveitanda, upplýsingar um það að hvaða 

leiti fyrirkomulag greiðslu er háttað, afhendingar láns og samningsins í heild eru 

frábrugðin hefðbundnum lánasamningum. Til viðbótar þessum upplýsingum verður að 

setja fram með skilmerkilegum hætti hverjir ársvextir lánsins eru ásamt öllum skilmálum 

sem settir eru fyrir því að lántaki teljist lánshæfur (Forbrugerombudsmande, 2009).  

5.3 Svíþjóð 

Smálánafyrirtæki hófu starfsemi sína í Svíþjóð árið 2006. Áður en veitt er lán þarf að 

fylla út umsókn á heimasíðu þess fyrirtækis sem sótt er um lán hjá sem fyrirtækið síðan 

nýtir sér til þess að meta hvort viðkomandi teljist lánshæfur eður ei. Ef viðkomandi telst 

lánshæfur fær hann afgreitt lán hjá fyrirtækinu. Þegar smálánin hófust í Svíþjóð var 

einungis sótt um lánin með því að senda smáskilaboð og fengu þau því nafnið sms-lán. 

Hins vegar hefur það færst gríðarlega í aukana að sótt sé um lán í gegnum heimasíðu 

fyrirtækjanna þar sem það er yfirleitt fljótlegra ásamt því að aðgangur að upplýsingum 

um lánið er greiðari, hafa þessi lán því einnig fengið nafnið internetlán (Smslånen, e.d.-

a).  

Í Svíþjóð eru gríðarlega mörg fyrirtæki sem bjóða upp á smálánaþjónustu, alls átján 

talsins. Þau fjögur fyrirtæki sem bjóða upp á þessa lánaþjónustu í Danmörku eru einnig 

starfandi í Svíþjóð (Smslånen, e.d.-b). Hér á eftir mun höfundur lista upp fjögur af þeim 

átján smálánafyrirtækjum sem starfa í Svíþjóð, ekki verða þó tekin fyrir þau fyrirtæki 

sem fjallað var um í kaflanum um Danmörk.  

5.3.1 Easycredit 

Easycredit var eitt af fyrstu smálánafyrirtækjunum til að hefja slíka starfsemi í Svíþjóð. 

Fyrirtækið býður upp á lán frá 500 SEK (9.454 ISK) og alveg upp í 10.000 SEK (189.080 

ISK) í allt að þrjá mánuði. Upphæðirnar undir 4.000 SEK (75.632 ISK) eru lánaðar til 30 

daga en 4.000 SEK og hærri lánsfjárhæðir til 90 daga. Þau lán sem eru til 30 daga eru 

greidd til baka í einni greiðslu innan eindaga en lánin sem eru til 90 daga eru greidd til 

baka í þremur jöfnum greiðslum, hver greiðsla eftir 30 daga (Easycredit, e.d.-a). 

Ársvextir ná frá 254% upp í 2.964%. Lægstu ársvextirnir eru af 10.000 SEK láni í 90 

daga með heildarendurgreiðslu upp á 12.300 SEK og vextir þessa 90 daga því 23%. 

Hæstu ársvextirnir fást ef tekið er 500 SEK lán í 30 daga með heildarendurgreiðslu upp á 

665 SEK, vextir yfir þessa 30 daga eru þá 33%. Nýjum viðskiptavinum býðst þó sá kostur 

að fá fyrsta lánið vaxtalaust ef tekið er lán sem nemur 1.000 SEK í 30 daga (Easycredit, 

e.d.-b).  

5.3.1.1 Skilmálar 

Skilmálar Easycredit eru ekki eins strangir og hjá mörgum sambærilegum fyrirtækjum. 

Þar er gerð sú krafa að viðskiptavinir hafi náð 18 ára aldri og séu með skráð lögheimili í 

Svíþjóð. Einnig mega þeir ekki vera skráðir á vanskilaskrá né vera með nein útistandandi 

lán hjá fyrirtækinu (Easycredit, e.d.-c).  

Til viðbótar þessum skilmálum eru gerðar ákveðnar kröfur um innkomu viðskiptavina. 

Ef tekið er lán upp á 500 eða 1.000 SEK (9.454 eða 18.908 ISK) er ekki gerð krafa til 

viðskiptavinarins um neina innkomu. Hins vegar ef óskað er eftir láni upp á 2.000 SEK 

(37.816 ISK) þarf árleg innkoma lántaka að vera að minnsta kosti 50.000 SEK (945.400 

ISK), fyrir lán upp á 3.000 SEK (56.724 ISK) þarf árleg innkoma að vera að minnsta kosti 

100.000 SEK (1.890.800 ISK) og ef sóst er eftir lánsfjárhæð sem nemur 4.000 SEK (75.632 

ISK) eða meira þarf viðkomandi að hafa árlega innkomu sem nemur að minnsta kosti 

120.000 SEK (2.268.960 ISK) (Easycredit, e.d.-a). 

5.3.2 Nano Kredit 

Lánsfjárhæðir sem í boði eru hjá Nano Kredit spanna bilið frá 1.000 SEK (18.908 ISK) til 

8.000 SEK (151.264). Í fyrsta skipti sem tekið er lán hjá fyrirtækinu er lántökuheimildin 

þó einungis 5.000 SEK (94.540 ISK) en hækkar upp í 8.000 SEK ef það lán er greitt innan 

eindaga. Lánstímabilið getur verið 30, 45, 60 eða 90 dagar. Þau lán sem eru til 30 eða 45 

daga greiðast til baka í einni greiðslu fyrir eindaga, lán til 60 daga greiðast til baka í 

tveimur jöfnum greiðslum eftir sitthvora 30 dagana, 90 daga lánin eru svo greidd í 

þremur jöfnum greiðslum með 30 daga millibili. Nano Kredit verðlaunar þá viðskiptavini 

sína sem að greiða lán sín innan eindaga með því að bjóða þeim 5% afslátt af kostnaði 

næsta láns (Nano Kredit, e.d.-a).  

Ársvextir hjá Nano Kredit eru hæstir á 1.000 SEK láni til 30 daga, þar er 

heildarendurgreiðslan 1.248 SEK og vextir því 24,8% sem skilar sér í 1.381% ársvöxtum. 

Lán upp á 8.000 SEK í 90 daga gefur lægstu ársvextina, þar er heildarendurgreiðslan 

10.395 SEK sem eru vextir upp á 29,94% eða ársvextir upp á 189% (Nano Kredit, e.d.-a).  

5.3.2.1 Skilmálar 

Til þess að teljast lánshæfur hjá Nano Kredit er gerð krafa um að viðkomandi sé á 

aldursbilinu 20 til 70 ára. Viðkomandi þarf að vera með lögheimili í Svíþjóð og að hafa 

verið svo í að minnsta kosti síðustu tvö ár, einnig er gerð krafa um að viðkomandi sé 

með virkt símanúmer skráð á sig svo hægt sé að vera viss um auðkenni lántakanda. Ekki 

er hægt að taka lán hjá Nano Kredit ef viðkomandi er á vanskilaskrá (Nano Kredit, e.d.-

b).  

Nano Kredit gerir kröfur um árstekjur til sinna viðskiptavina. Ef lánsfjárhæð nemur 

allt að 5.000 SEK (94.540 ISK) þurfa árstekjur að vera að lágmarki 50.000 SEK (945.400 

ISK) svo hægt sé að taka lánið. Ef lánsfjárhæðin er hins vegar 6.000 SEK (113.448 ISK) 

eða hærri, þurfa árstekjur að nema að lágmarki 150.000 SEK (2.836.200 ISK). Þessar 

kröfur eru gerðar til þess að auka trygginguna fyrir því að lántakendur geti greitt lán sín 

til baka (Nano Kredit, e.d.-b).  

5.3.3 OK Money 

OK Money býður upp á ansi breitt bil lánsfjárhæða, allt frá 500 SEK (9.454 ISK) upp í 

10.000 SEK (189.080 ISK). Lágmarkslánstími er 30 dagar en einnig er boðið upp á 60 og 

90 daga lán. Líkt og í þeim fyrirtækjum sem búið er að nefna í Svíþjóð eru 60 daga lánin 

greidd til baka í tveimur jöfnum greiðslum með 30 daga millibili og 90 daga lánin greidd 

til baka í þremur jöfnum greiðslum með 30 daga millibili.  

Ársvextirnir spanna bilið frá 375% vöxtum upp í 1.410%. Heildarendurgreiðsla af  

10.000 SEK láni í 90 daga er 12.819 SEK sem gefur vexti upp á 28% og ársvexti sem nema 

375%. Af 500 SEK láni í 30 daga er heildarendurgreiðslan 625 SEK sem eru 25% vextir 

eða 1.410% ársvextir (OK Money, e.d.-a). 

5.3.3.1 Skilmálar 

Ólíkt öðrum sambærilegum fyrirtækjum gerir OK Money mismunandi aldurskröfur fyrir 

mismunandi lánsfjárhæðir. Ef einstaklingur hefur náð 18 ára aldri getur hann tekið lán 

fyrir allt að 2.000 SEK (37.816 ISK), hins vegar til þess að fá heimild til að taka hærra lán 

en það er gerð krafa um að viðkomandi hafi náð 20 ára aldri. OK Money gerir einnig 

kröfu til þess að lántaki sé með, og hafi verið með, lögheimili í Svíþjóð í að minnsta kosti 

tvö ár. Lántaki má ekki vera á vanskilaskrá hjá Kronofogden, annars telst hann ekki 

lengur lánshæfur (OK Money, e.d.-b).  

5.3.4 Kredit i dag 

Hjá Kredit i dag er hægt að nálgast smálán á bilinu frá 500 SEK (9.454 ISK) til 3.000 SEK 

(56.724 ISK). Lánin veitast ýmist í 14 eða 30 daga. Í fyrsta skipti sem tekið er lán hjá 

fyrirtækinu er hámarks lántökuheimild 1.000 SEK (18.908 ISK), ef borgað er innan 

eindaga hækkar lántökuheimildin í 2.000 SEK (37.816 ISK) þegar næsta lán er tekið 

(KreditIdag, e.d.-a).  

Þar sem boðið er upp á lán til 14 daga ná ársvextirnir af 500 SEK láni 249.927%, 

heildarendurgreiðslan eftir þessa 14 daga er 675 SEK sem gefur 35% vexti. Lægstu 

ársvextirnir eru svo af 3.000 SEK láni í 30 daga, þar er heildarendurgreiðslan 3.615 SEK 

og vextir því 20,5% sem nemur 867% ársvöxtum (KreditIdag, e.d.-a).  

5.3.4.1 Skilmálar 

Skilmálar Kredit i dag eru þó nokkrir. Lágmarksaldur er 22 ára og lánin eru einungis veitt 

fram að 65 ára aldri. Lántaki þarf að vera með skráð lögheimili í Svíþjóð ásamt því að 

hann verður að hafa verið með virkt símanúmer skráð á sínu nafni í að minnsta kosti 

þrjár vikur fyrir lánveitingu. Einnig er gerð krafa til þess að lántaki sé með bankareikning 

í sænskum banka, lánin eru einungis greidd inn á slíka bankareikninga. Óheimilt er að 

vera á vanskilaskrá eða vera skráður með skuldir eða yfirvofandi innheimtuaðgerðir hjá 

Kronofogden (KreditIdag, e.d.-b).  

Til þess að geta tekið lán undir 1.500 SEK (28.362 ISK) er gerð sú krafa að viðkomandi 

sé með árstekjur sem nema að lágmarki 80.000 SEK (1.512.640 ISK). Ef sóst er eftir 

hærra láni, frá 1.500 til 3.000 SEK (frá 28.362 til 56.724 ISK), þurfa árstekjur að vera að 

lágmarki 160.000 SEK (3.025.280 ISK) svo einstaklingur teljist lánshæfur (KreditIdag, 

e.d.-b).  

5.3.5 Réttarheimildir 

Árið 2011 var lögum um neytendalán, eða ,,konsumentkreditlagen“, breytt í þeim 

tilgangi að láta lögin ná einnig til smálána. Undanþágan sem var í lögunum um að þau 

tækju ekki til lána til skemmri tíma en þriggja mánaða eða sem námu lægri lánsfjárhæð 

heldur en 1.500 SEK (28.362 ISK) var felld niður. Með nýju lögunum voru einnig gerðar 

ríkari kröfur um auglýsingar og markaðssetningu, þurfa fyrirtækin að taka fram þá 

ársvexti sem reiknast ofan á lánin. Einnig var aukin krafan um upplýsingaskyldu og þurfa 

fyrirtæki að afhenda viðskiptavinum tímanlega allar nauðsynlegar upplýsingar sem þeir 

þurfa til þess að taka ákvörðun um það hvort þeir vilji taka lánið. Þessar upplýsingar 

þurfa meðal annars að innihalda upplýsingar um lánsveitanda, tegund láns, ársvexti, 

lánsfjárhæð og lánstíma. Einnig verður að taka fram til hvaða ráða verði gripið ef ske 

kynni að lánið yrði ekki greitt innan eindaga. Þessar kröfur um upplýsingaskyldu eru 

strangari til fyrirtækja sem bjóða upp á smálán eða önnur lán sem bera með sér mikla 

áhættu á vanskilum. Í lögunum kemur einnig fram að það sé á ábyrgð lánveitenda að 

meta það hvort að umsækjendur um lán séu hæfir til þess að taka lán með því meðal 

annars að athuga hvort þeir séu á vanskilaskrá. Síðast en ekki síst var sett inn í lögin sú 

regla að neytendur geta rift samningi innan 14 daga frá þeim degi sem samningur er 

undirritaður (Lindmark Welinder, 2010) 

5.4 Noregur 

Smálánastarfsemi í Noregi hófst árið 1995 með fyrirtækinu Real Finans sem hóf þá að 

bjóða upp á neytendalán án tryggingar. Fyrirtækið starfar þó ekki á sama hátt og þau 

fyrirtæki sem við þekkjum hér á landi, lánsfjárhæðirnar eru töluvert hærri og lánstíminn 

allt frá 1 ári upp í 12 ár (Smslånnorge, e.d.-a). Í Noregi er í raun bara eitt fyrirtæki sem 

býður upp á smálán eins og við þekkjum þau, þar er mun algengara að fyrirtæki bjóði 

upp á lán lík þeim sem Real Finans býður upp á (Smslånnorge, e.d.-b). Þó verður fjallað 

um tvö smálánafyrirtæki hér að neðan, þar á meðal Folkia sem fjallað var um í textanum 

um Danmörku, en það er norskt fyrirtæki sem var stofnað 2006, fyrst sinnar tegundar í 

Noregi. Síðan þá hefur Folkia teygt anga sína yfir á hin norðurlöndin (Folkia, e.d-b).  

5.4.1 Folkia 

Til þess að sækja um lán hjá Folkia er byrjað á því að fylla út umsókn á heimasíðu 

fyrirtækisins þar sem gefnar eru upp persónuupplýsingar sem nýttar eru til þess að meta 

lánshæfi. Ef sú umsókn er metin jákvætt getur viðkomandi hafist handa við að sækja um 

lán hjá fyrirtækinu (Folkia, e.d.-c). Boðið er upp á lán allt frá 1.000 NOK (21.297 ISK) upp 

í 5.000 NOK (106.485 ISK) og eru öll lánin til 30 daga (Folkia, e.d.-d).   

Heildarendurgreiðsla af 1.000 NOK láni í 30 daga er 1.452 NOK, það eru vextir upp á 

45,2%, sem eru 9.245% ársvextir og þeir hæstu hjá Folkia í Noregi. Lægstu ársvextirnir 

eru af 5.000 NOK láni í 30 daga, þar er heildarendurgreiðslan 5.679 NOK og vextir því 

13,59% sem gefur ársvexti upp á 371% (Folkia, e.d.-d).  

5.4.1.1 Skilmálar 

Lágmarksaldur lántakenda hjá Folkia er 20 ára. Ekki koma fram neinir aðrir skilmálar en 

þó er tekið fram að hjá hverjum umsækjanda sé umsóknin vel skoðuð og metið hvort að 

viðkomandi teljist lánshæfur byggt á því hvort hann sé líklegur til þess að geta greitt 

lánið til baka (Folkia, e.d.-c).  

5.4.2 Trustbuddy 

Trustbuddy er frábrugðið öðrum smálánafyrirtækjum. Í stað þess að fyrirtækið sjálft 

veiti lán gengur starfsemin út á það að koma saman einum einstakling í leit að láni og 

öðrum sem býðst til að lána. Trustbuddy er semsagt milliliður sem að kemur saman 

einstaklingum sem þurfa á pening að halda og þeim sem leitast eftir að spara og ávaxta 

fé sitt (TrustBuddy, e.d.-a). Boðið er upp á lán frá 500 NOK (10.649 ISK) upp í 5.000 NOK 

(106.485 ISK). Lánin eru í raun veitt til 30 daga en ef greitt er innan 14 daga leggst 

enginn vaxtakostnaður ofan á höfuðstólinn. Lánið er þó ekki alveg kostnaðarlaust þar 

sem greiða þarf lántökugjald sem er á bilinu 7,5% upp í 27% af lánsupphæð (TrustBuddy, 

e.d-b). 

Ef lánið greiðist ekki innan 14 daga er árlegur vaxtakostnaður allt frá 765%  upp í 

5.396%. Af 5.000 NOK láni í 30 daga er heildarendurgreiðslan 5.970 NOK sem eru 19,4% 

vextir og 5.395% ársvextir. Heildarendurgreiðsla af 500 NOK láni í 30 daga er 695 NOK, 

það eru 39% vextir og 5.396% ársvextir (TrustBuddy, e.d-b). 

5.4.2.1 Skilmálar 

Til þess að geta sótt um lán hjá Trustbuddy verður viðkomandi að hafa trustbuddy 

aðgang á heimasíðu fyrirtækisins. Til þess að eignast þennan aðgang verður viðkomandi 

að hafa gilt nafnskírteini. Trustbuddy gerir lánshæfismat á öllum þeim sem sækja um 

aðgang til þess að tryggja að þeir séu ekki á vanskilaskrá og séu þar af leiðandi líklegir til 

þess að geta greitt lán sitt til baka (TrustBuddy, e.d.-c).  

5.4.3 Réttarheimildir 

Í Noregi falla smálánin undir lög um lánasamninga, eða ,,forskrift om kredittavtaler“. Til 

þess að fara út í lánastarfsemi, smálána eða annarskonar, þarf að sækja um starfsleyfi. 

Þeir sem hafa öðlast slíkt starfsleyfi og stunda lánaviðskipti þurfa að uppfylla ríkar 

upplýsingakröfur. Áður en stofnað er til lánasamnings þarf lántaki að fá upplýsingar um 

nafnvexti og annan kostnað sem leggst ofan á lánsfjárhæðina ásamt því hvaða skilyrðum 

það er háð að breyta þessum kostnaði. Setja þarf fram dæmi um ársvexti sem leggjast á 

sambærilegt lán. Það skal koma fram hvort það sé heimild fyrir því að krefjast greiðslu 

fyrir eindaga og þá undir hvaða kringumstæðum. Tilgreina þarf lánstíma, höfuðstól láns, 

heildar endurgreiðslu og heildarvexti láns. Ef innkoma lántaka eða eignastaða hans 

hefur einhver áhrif á lánshæfi skal það tekið fram. Einnig skal tekið fram hvort og þá 

hvernig hægt sé að fella niður lánið (Lovdata, 2010). 

6 Samanburður á smálánastarfsemi Íslands og nágrannalanda 

Starfsemi smálánafyrirtækjanna er nokkuð svipuð hér á landi miðað við þau lönd sem 

tekin voru til viðmiðunar hvað varðar lánstíma en lánsfjárhæðin er þó í flestum tilfellum 

hærri í þeim löndum, en sú sem hæst er boðin á Íslandi. Hér á landi setja öll fyrirtækin 

takmörk á lánsfjárhæð í fyrstu lántöku, það er einnig algengt í Danmörku og Svíþjóð en 

tíðkast ekki í Bretlandi né Noregi. Takmörkin eru þó almennt hærri heldur en þau sem 

íslensku fyrirtækin setja. Ársvextir eru á mjög breiðu bili og fer það mikið eftir lágmarks 

lánstíma hversu hátt þeir ná, en yfir heildina litið eru þó bæði lágmarks- og hámarks 

ársvextir heldur hærri hér á landi heldur en í nágrannalöndunum. Athygli vekur að öll 

nema eitt smálánafyrirtæki í Bretlandi, leggja sömu vextina á öll sín lán óháð því hversu 

há lánsfjárhæðin er.  

Skilmálarnir eru að mörgu leyti svipaðir í löndunum fimm. Gerð er krafa um búsetu í 

því landi sem lánið er tekið ásamt því að vera með virkan bankareikning. Í flestum 

tilfellum er einnig gerð krafa um að viðkomandi sé með kennitölu í því landi sem lánið er 

tekið. Aldurstakmarkið er ýmist 18 eða 20 ára þó með einstaka undantekningum þar 

sem gerð er krafa um hærri aldur. Í Svíþjóð eru einnig sum fyrirtækin með hámarksaldur 

sem tíðkast ekki í hinum löndunum fjórum. Á Íslandi er sett sama aldurstakmark hjá 

öllum smálánafyrirtækjunum sem og í Bretlandi, en í Danmörku og Svíþjóð er það 

misjafnt eftir fyrirtækjum hvert aldurstakmarkið er, greinilega mismunandi hvaða 

markhóp fyrirtækin eru að herja á.  

Athygli vekur að í Bretlandi, Danmörku og Svíþjóð gera fyrirtækin kröfu um að 

viðskiptavinir séu annaðhvort í fullu starfi eða með einhverja lágmarks innkomu til þess 

að teljast lánshæfir. Í sumum tilfellum er gerð mismunandi krafa eftir því hversu hárri 

lánsfjárhæð er sóst eftir. Þetta tíðkast hins vegar hvorki hér á landi né í Noregi.  

Hér á eftir er tafla þar sem helstu tölurnar varðandi lánin sjálf ásamt aldurstakmarki 

eru listaðar upp til samanburðar.  

Tafla 2: Tölulegur samanburður milli landa 

 Lánsfjárhæð Lánstímabil 
Takmörk á 

fyrsta láni 
Ársvextir 

Aldurs-

takmark 

Ísland      

Kredia 
5.000 – 40.000 

ISK 

15, 22 eða 

30 dagar 
10.000 ISK 2.865% - 33.465% 20 

Hraðpeningar 
5.000 – 40.000 

ISK 

15 eða 30 

dagar 
10.000 ISK 2.865% - 33.465% 20 

Smálán 
1.000 – 40.000 

ISK 
1 – 30 dagar 25.000 ISK 

2.865% - 

97.452.360*10027% 
20 

1909 
1.000 – 40.000 

ISK 
1 – 31 dagar 10.000 ISK 

2.804% - 

97.452.360*10027% 
20 

Múla 
1.000 – 40.000 

ISK 
1 – 31 dagar 25.000 ISK 

2.804% - 

97.452.360*10027% 
20 

Bretland      

Payday 

express 

100 – 800 GBP 

18.662 – 

186.620 ISK 

30 dagar Engin 2.116% 18 

Cash Lady 

80 – 300 GBP 

14.930 – 55.986 

ISK 

30 dagar Engin 2.116% 18 

PaydayUK 

100 – 1.000 GBP 

18.662 – 

186.620 ISK 

30 dagar Engin 2.323% 18 

QuickQuid 

100 – 1.500 GBP 

18.662 – 

279.930 ISK 

30, 60 eða 

90 dagar 
Engin 

819,12% - 

2.222,46% 
18 

 Lánsfjárhæð Lánstímabil 
Takmörk á 

fyrsta láni 
Ársvextir 

Aldurs-

takmark 

Danmörk      

Folkia 
1.000 – 5.000 DKK 

21.295 – 106.470 ISK 
30 dagar 

2.000 DKK 

42.588 ISK 

917% - 

1.410% 
20 

Ferratum 
500 – 6.000 DKK 

10.647 – 127.764% 

15, 30 eða 45 

dagar 
Engin 

1.003% - 

7.850% 
23 

Mobillån 
1.000 – 3.000 DKK 

21.294 - 63.882 ISK 
30 dagar 

1.000 DKK 

21.294 ISK 

900 % - 

2.969% 
20 

Vivus 
100 – 5.000 DKK 

2.129 – 106.470 ISK 
1 – 30 dagar 

3.000 DKK 

63.882 ISK 

447,6% - 

999.999.99

9% 

20 

Svíþjóð      

Easycredit 
500 – 10.000 SEK 

9.454 – 189.080 ISK 

30 eða 90 

dagar 
Engin 

254% - 

2.964% 
18 

Nano Kredit 
1.000 – 8.000 SEK 

18.908 – 151.264 ISK 

30, 45, 60 

eða 90 dagar 

5.000 SEK 

94.540 ISK 

189% - 

1.381% 
20 

OK Money 
500 – 10.000 SEK 

9.454 – 189.080 ISK 

30, 60 eða 90 

dagar 
Engin 

375% - 

1.410% 
18 

Kredit i dag 
500 – 3.000 SEK 

9.454 – 56.724 ISK 

14 eða 30 

dagar 

1.000 SEK 

18.908 ISK 

867% - 

249.927% 
22 

Noregur      

Folkia 
1.000 – 5.000 NOK 

21.297 – 106.485 ISK 
30 dagar Engin 

371% - 

9.245% 
20 

Trustbuddy 
500 – 5.000 NOK 

10.649 – 106.485 ISK 
30 dagar Engin 

765% - 

5.395% 

Ekki gefið 

upp 

Réttarheimildirnar eru að mörgu leiti svipaðar á milli landanna. Gerðar eru mestar 

kröfur varðandi upplýsingaskyldu fyrirtækjanna til viðskiptavina sinna. Allstaðar er 

krafist þess að helstu upplýsingar varðandi lánið berist tímanlega í þeim tilgangi að 

viðskiptavinur geti tekið upplýsta ákvörðun um það hvort hann vilji stofna til 

lánasamnings. Taka verður fram hver úrræði smálánafyrirtækjanna eru ef greiðsla er 

ekki innt af hendi fyrir eindaga og hvaða réttindi lántakar hafa í þeim tillfellum. Einnig 

verður að taka fram hvort hægt sé að rifta eða falla frá samningi á einhvern hátt.  

Í öllum samanburðarlöndunum er gerð sú krafa að fyrirtækin upplýsi um ársvexti 

lánsins eða taki dæmi um ársvexti, þessi krafa er ekki gerð hér á landi en mun þó taka 

gildi með nýjum lögum um neytendalán þann 1. september 2013. Hvergi hafa þó verið 

sett takmörk á hámarksvexti sem fyrirtækin mega leggja ofan á lánin, það sama gildir 

hér á landi en mun þó breytast með nýju neytendalánslögunum. Ársvextirnir eru 

töluvert hærri hér á landi og því mögulega ríkari ástæða til að setja lög um hámarksvexti 

hér heldur en í hinum löndunum.  

Starsleyfi er einungis nauðsynlegt í Bretlandi og Noregi af þeim löndum sem tekin 

voru fyrir hér. Ætla má að þar sem Noregur er eina norðurlandið sem krefst starfsleyfis 

sæki fyrirtækin frekar í að hefja starfsemi í hinum löndunum og því séu þetta fá 

smálánafyrirtæki starfandi í Noregi. Starfsemin hófst snemma í Noregi en það lítur út 

fyrir að það hafi dregið úr henni með hertum lögum og fyrirtækin færst sig yfir í 

nærliggjandi lönd.  

Athygli vekur sá réttur lántaka í Svíþjóð til að rifta lánasamningnum innan 14 daga frá 

undirskrift samnings. Þarf lántaki þá einungis að greiða til baka lánsfjárhæðina sem lögð 

var inn á bankareikning hans, enginn kostnaður lagður ofan á höfuðstólinn. Þetta tryggir 

það að ef lánið er tekið í einhverju stundarbrjálæði sé hægt að víkja sér undan því án 

þess að fá ofan á það háan vaxtakostnað.  

Hér að neðan eru helstu atriði varðandi réttarheimildir landanna settar saman í töflu 

til þess að samanburðurinn liggi skýrt fyrir.  

Tafla 3: Samanburður á réttarheimildum milli landa 

 
Starfsleyfi 

nauðsynlegt 

Hámarks 

ársvextir 

Rík 

upplýsingaskylda 

Gefa verður 

upp ársvexti 

Ísland Nei Nei Já Nei 

Bretland Já Nei Já Já 

Danmörk Nei Nei Já Já 

Svíþjóð Nei Nei Já Já 

Noregur Já Nei Já Já 

7 Niðurstöður 

Greinilegt er að smálánastarfsemi á Íslandi svipar mjög til þeirra sem tíðkast í 

nágrannalöndunum. Þó eru nokkur atriði sem eru mismunandi milli landa, til að mynda 

aldurstakmark, en þar er þó ekki mikill munur á. Lánsfjárhæðirnar eru töluvert hærri 

erlendis en það má að hluta til rekja til veikleika íslensku krónunnar. Ársvextir reiknast 

hærri hér á landi en það mun þó taka einhverjum breytingum þann 1. september 2013 

þegar ný lög um neytendalán taka gildi með reglum um hámarks vexti.  

Löndin fimm starfa við svipaðar réttarheimildir að undanskyldum reglum um 

starfsleyfi í Bretlandi og Noregi. Aðaláherslan er á ríka upplýsingaskyldu fyrirtækjanna til 

viðskiptavina sinna þar sem öll einkenni, hömlur og réttindi eru dregin fram. Ísland er 

eina landið sem ekki krefst þess að smálánafyrirtækin gefi upp ársvexti af lánum sem 

þeir veita en það mun þó taka breytingum fljótlega.  

Smálánastarfsemi hér á landi er því frábrugðin að því leitinu til að ársvextir eru 

almennt hærri en tíðkast annarsstaðar og ekki er lögbundið að fyrirtækin skýri frá þeim 

á Íslandi. Ekki er gerð krafa hér á landi um innkomu lántaka eins og algengt er erlendis í 

þeim tilgangi að tryggja endurgreiðslu lánanna. Ísland er einnig frábrugðið Bretlandi og 

Noregi að því leitinu til að smálánafyrirtæki hér á landi þurfa ekki starfsleyfi til þess að 

hefja slíka útlánastarfsemi.  

